TEFSIRI I AJETEVE 1-5 TE SURES EL-BEKARA

Zbritja
Né renditjen e Mus’hafit éshté sureja e dyté, ndérsa sipas rendit té zbritjes (shpalljes)
éshté sureja e 87-té. Ka zbritur né Mediné. Eshté sureja mé e gjaté e Kur'anit.

Edhe pse nuk ekziston njé shkak i vetém i zbritjes pér té gjithé suren, pér shumé prej
ajeteve té saj ka shkaqe té vecanta té zbritjes. Gjaté shpjegimit té atyre ajeteve do té jepen
edhe té dhéna rreth shkaqeve té zbritjes sé tyre.

Emeértimi

Emrin e ka marré nga rréfimi qé gjendet né ajetet 67-71. Sipas kétij rréfimi, Allahu i
Lartésuar, népérmjet Musait a.s., i urdhéroi bijté e Izraelit té thernin njé lopé (bekara),
ndérsa ata, duke paraqitur arsye dhe justifikime té ndryshme, e zvarritén zbatimin e kétij
urdhri.

Temat qé trajtohen

Brenda renditjes dhe stilit té vecanté té Kur’anit Fisnik, kjo sure pérmban kéto tema
kryesore:

Njohurité themelore lidhur me besimin, adhurimin dhe rendin e jetés qé e ka sjellé Islami;
munafikét (hipokritét); argumentet qé e déshmojné ekzistencén dhe njéshmériné e
Allahut; krijimin e njeriut, aftésité e tij dhe sprovén e tij; pjesé té réndésishme nga historia
e bijve té Izraelit; faktin se Islami, si fe e pérsosur, pérmban pjesén universale té feve té
méparshme dhe, njékohésisht, i pérmiréson ato dispozita té tyre qé duhej té
ndryshoheshin, reformoheshin dhe korrigjoheshin.

Gjithashtu trajtohen rréfimi i Ibrahimit a.s., ndértimi i Qabes dhe caktimi i saj si kible, si
dhe dispozita e udhézime lidhur me ushqimet, kisasin, testamentin, agjérimin, luftén,
haxhin, martesén, shkurorézimin, vejériné, jetimét, alkoolin, bixhozin, kamatén,
regjistrimin e kontratave, liriné e fesé dhe té ndérgjegjes, marrédhénien ndérmjet Allahut
dhe njeriut, lutjet shembullore dhe ¢éshtje té tjera té ngjashme.

Sureja el-Bekara éshté, né njéfaré ményre, njé shtjellim me shembuj dhe ngjarje historike
i asaj pjese té sures el-Fatiha gé flet pér “ata qé e kané gjetur rrugén e drejté dhe ata qé
kané devijuar prej saj”.



Vlera dhe vecorité e saj
Ekzistojné hadithe autentike gé flasin pér vlerén dhe vecorité e sures el-Bekara:

“Mos i shndérroni shtépité tuaja né varreza (duke mos lexuar Kur’an né to). Shejtani
frikésohet dhe largohet nga shtépia né té cilén lexohet sureja el-Bekara.” (Muslimi,
“Musafirun”, 212)

“Lexojeni Kur’anin, sepse ai né Ditén e Kijametit do té ndérmjetésojé pér ata qé e lexojné.
Lexojini dy suret ndricuese, domethéné el-Bekara dhe Alu Imran, sepse ato né Ditén e
Kijametit do té vijné si dy re té médha, dy hije apo si dy tufa zogjsh dhe do t'i mbrojné ata qé
i kané lexuar. Lexojeni suren el-Bekara, sepse pérvetésimi i saj éshté bereqet, ndérsa braktisja
e saj éshté shkak déshpérimi dhe pendimi; magjistarét nuk kané fuqi kundér saj.” (Muslimi,
“Musafirun”, 252)

“Kush i lexon gjaté natés dy ajetet e fundit té sures el-Bekara, ato dy ajete do t'i mjaftojné pér
até naté.” (Buhariu, “Fedail”, 10)

Njé naté, sahabiu Usejd b. Hudajr, teksa po lexonte Kur’an - suren el-Bekara - prané njé
grumbulli hurmash, vuri re se kali i tij u tremb dhe u shqetésua disa heré. Usejdi, nga frika
se mos kali po e shkelte djalin e tij, Jahja b. Usejd, u ngrit dhe pa né lartésiné mbi kokén e
tij, né qiell, digka si njé mbulesé té ndriguar me drita. Ajo shtrihej aq sa mund té arrinte
shikimi i tij, drejt thellésive té giellit. Usejdi shkoi te i Dérguari i Allahut, Muhammedi
s.a.v.s., dhe ia tregoi até qé i kishte ndodhur. I Dérguari i Allahut, Muhammedi s.a.v.s., i tha
qé ta vazhdonte leximin e sures el-Bekara. Mirépo, Usejdi e kishte ndérpreré leximin nga
frika se mos po i ndodhte dicka fémijés sé tij. Kur né méngjes ia tregoi ngjarjen
Muhammedit s.a.v.s., ai i tha: “Ata ishin meleké qé kishin ardhur pér té té dégjuar. Sikur ta
kishe vazhduar leximin, kur té zbardhte méngjesi, té gjithé do t’i shihnin dhe ata nuk do té
fshiheshin prej njerézve.” (Muslimi, “Musafirun”, 242)

Ajeti 1

Pérkthimi
Elif-Lam-Mim

Tefsiri

NEé fillim té njézet e nénté sureve, shumica e té cilave kané zbritur né Meké, gjenden disa
shkronja qé nuk formojné fjalé, heré si njé ajet mé vete e heré si fillim i njé ajeti. Kéto
quhen el-huruf el-mukatta’a (shkronja té ndara). Ato pérbéhen nga katérmbédhjeté
shkronja té alfabetit arab. Né fillim té disa sureve paraqiten si njé shkronjé e vetme, ndérsa
né disa té tjera si bashkim i disa shkronjave té vendosura njéra pas tjetrés.

Nuk ka dyshim se kéto shkronja jané ajet ose pjesé ajeti nga Kur’ani Fisnik. Mirépo, lidhur
me kuptimet dhe urtésité e tyre jané paraqitur mendime dhe interpretime té ndryshme.

Kéto shkronja, kuptimin dhe géllimin e pérdorimit té té cilave nuk éshté e mundur ta
njohin dhe ta kuptojné njerézit e zakonshém népérmjet mjeteve té zakonshme té njohjes,
quhen muteshabihat. Né kété kategori pérfshihen gjithashtu disa fjalé qé nuk jané
pérdorur né kuptimin e tyre leksikor dhe kuptimi i synuar (figurativ) i té cilave nuk éshté
shpjeguar.

Dijetarét e periudhés sé hershme, té quajtur Selef, si dhe disa dijetaré té mévonshém gé e
kané ndjekur rrugén e tyre, nuk i interpretojné muteshabihatet, por i pranojné ashtu sic
jané dhe besojné né to. Ata thoné: “Fakti qé ato gjenden né Kur’an pa dyshim se ka njé
urtési. Meqenése Allahu dhe i Dérguari i Tij nuk i kané shpjeguar, nuk éshté detyra joné té
pérpigemi t'i shpjegojmé duke u mbéshtetur né arsyen toné; njé gjé e tillé do t'i tejkalonte
kufijté e kompetencés soné.”

Ndérsa disa dijetaré té kelamit, filozofisé dhe tasavvufit kané pohuar se kuptimet e
muteshabihateve mund té kuptohen népérmjet meditimit ose frymézimit dhe kané dhéné
interpretime té ndryshme pér secilén prej tyre.

Lidhur me kuptimin e “Elif-Lam-Mim”, qé pérbén ajetin e paré té sures el-Bekara,
ekzistojné mé shumé se njézet interpretime. Prej tyre, kéto tri duken relativisht mé té
géndrueshme:

a) Kéto jané shkronja té alfabetit gé né vetvete nuk kané ndonjé kuptim té caktuar. Ato
jané vendosur né fillim té disa sureve pér t'i sfiduar ata qé nuk besojné se Kur’ani Fisnik
ka ardhur prej Allahut xh.sh. népérmjet shpalljes dhe pér ta treguar paaftésiné e tyre. Me
kété sikur u thuhet: “Ky Kur’an pérbéhet nga fjalé dhe fjali té formuara prej kétyre
shkronjave qé i shihni. Edhe ju i njihni kéto shkronja. Atéheré, nése mundeni, shkruani
edhe ju njé libér té ngjashém me Kur’anin, té pérbéré nga fjalé dhe fjali té tilla!”

b) Ato kané ardhur né formén e njé betimi, pér ta térhequr vémendjen ndaj pérmbajtjes
sé sureve né fillim té té cilave gjenden.

c) Ato jané shpallur si emra té sureve né fillim té té cilave ndodhen (Ibni Ashur, [, 216).

Imam Rabbaniu, i cili né fillim mendonte si dijetarét e Selefit, mé voné ka pohuar se Allahu
i Lartésuar ia kishte zbuluar atij njé pjesé té kuptimeve dhe té fshehtave té kétyre
shkronjave. Né kété ményré, ai thoté se kishte kuptuar se “kuptimet e muteshabihateve
mund té njihen kur Allahu i bén té ditura dhe se ato pérbéjné thelbin dhe synimin e ajeteve
me kuptim té qarté (muhkemat)” (Mektibat, I, 296).

Shah Velijullahu, duke u nisur nga konstatimi se “né gjuhén arabe ekziston njé lidhje
ndérmjet vecorive té shkronjave qé pérdoren té vetme ose qé gjenden né fillim té fjaléve
dhe kuptimeve té fjaléve”, ka pohuar se edhe shkronjat qé gjenden né fillim té sureve
tregojné pér pérmbajtjen e tyre dhe e pérmbledhin thelbin e tyre.

fad »

Sipas kétij interpretimi, kuptimi i “Elif-Lam-Mim” éshté: “Udhézimet pér té cilat kané
nevojé krijesat, si rrjedhojé e jetés sé tyre té pércaktuar nga gjendje dhe marrédhénie té
ndryshme, vijné nga bota e gajbit (e té€ padukshmes), hyjné né jetén e tyre dhe ua ndricojné

rrugén.” (el-Fevzu’'l-kebir, f. 64. Pér informacion mé té gjeré rreth el-huruf el-mukatta’a
shih: M. Zeki Duman - Mustafa Altundag, “Hur(f-1 Mukattaa”, DIiA, XVIII, 401-408; ndérsa
pér muteshabihatet, shih komentin te sureja Alu Imran, 3:7.)

Ajeti 2

Pérkthimi

Ja, ky éshté Libri; né té nuk ka kurrfaré dyshimi. Ai éshté udhérréfyes pér ata qé
ruhen nga mékatet.

Tefsiri

Megenése sureja el-Bekara ka zbritur né Medinég, deri né até kohé kishin zbritur tashmé
shumé sure. Pér kété arsye, éshté konsideruar e pérshtatshme qgé teksti, njé pjesé e
réndésishme e té cilit tashmé ishte plotésuar me kéto sure, té quhej “Libér”.

Shprehja “nuk ka dyshim” lidhet si me faktin se ky Libér ka ardhur prej Allahut xh.sh. dhe
se éshté né gjendje ta shprehé qarté até qé synon ta kumtojé, ashtu edhe me faktin se ai
éshté udhérréfyes, prijés dhe drité. Né asnjérén prej kétyre dy ¢éshtjeve nuk ka vend pér
dyshim.

Fjala huda, té cilén e kemi pérkthyer “udhérréfyes”, vjen nga e njéjta rrénjé me
fjalén hidajet (udhézim) dhe shpreh udhéhegjen hyjnore né ményrén e jetesés me té cilén
Allahu éshté i kénaqur, pra né rrugén e imanit, ibadetit dhe moralit. Pér té pérfituar nga
ky udhézim, njeriu duhet ta zotérojé vetédijen, cilésité e sé cilés jané shpjeguar né ajetet
e mésipérme. (Pér informacion mé té gjeré, shih: Yusuf Sevki Yavuz, “Hidayet”, DiA, XVII,
473-477.)

Muttaki (zotérues i takvasé) dhe takva jané fjalé me prejardhje arabe qé pérdoren edhe né
gjuhé té ndryshme té muslimanéve. Kuptimi leksikor i fjalés muttaki éshté “ata qé ruhen
prej gjérave prej té cilave duhet ruajtur”. Kuptimi i takvasé, si¢c pérdoret né Kur’an dhe
vecanérisht né kété ajet, shpjegohet né ajetet qé vijojné. Sipas tyre, njerézit qé zotérojné
takva i kané kéto pesé cilési: besojné né gajb (té padukshmen); e falin namazin drejt dhe
vazhdimisht; shpenzojné njé pjesé nga ato qé ua ka dhéné Allahu xh.sh., pér hir té
kénaqésisé sé Tij; besojné né Kur’an, ashtu si¢ besojné edhe né librat gé u jané dérguar
pejgamberéve té méparshém; dhe kané bindje té palékundur né Ahiret.

Besimtari qé i ka realizuar kéto cilési né vetvete éshté zotérues i takvasé, pra muttaki.
Jané dhéné edhe shpjegime té tjera rreth vetédijes, ndjenjave dhe sjelljeve gé lindin te

besimtarét si rezultati takvasé. Kuptimi i disa haditheve lidhur me kété temé éshté si vijon:

“Njeriu nuk mund té béhet zotérues i takvasé derisa, nga frika se mos bie né até qé éshté e
dyshimté apo e démshme, té mos heqé doré edhe nga disa gjéra qé né vetvete nuk jané té
tilla.” (Tirmidhiu, “Kijame”, 19; Ibn Maxhe, “Zuhd”, 24)

“Njeriu nuk mund ta arrijé shkallén e takvasé derisa nuk e braktis até qé ia shqetéson
ndérgjegjen.” (Buhariu, “Iman”, 1)

Njé krahasim gé i atribuohet Ebu Hurejres r.a., ai e shpjegon takvané késhtu: “Nése duke
ecur né njé rrugé sheh gjemba, ose e ndryshon rrugén, ose kérkon dhe gjen njé ményré pér té
kaluar pa i prekur gjembat, ja, kjo éshté takvaja: té pérpiqesh ta jetosh jetén pa u pérlyer me
té kéqijat qé Allahu i Lartésuar i ka ndaluar.” (Pér takvané shih gjithashtu tefsirin te: el-
Bekara, 2:197.)

Ajeti 3

Pérkthimi

(Ata) besojné né gajb, e falin namazin dhe shpenzojné pér mirési nga ato qé Ne u
kemi dhéné.

Tefsiri

Besimi né gajb, falja e namazit dhe shpenzimi né pérputhje me kénaqgésiné e Allahut xh.sh.
pérbéjné njé pérmbledhje té bukur té asaj qé Islami ia sjell njeriut dhe e kérkon prej tij, si
individ dhe si pjesétar i shoqgérisé. Besimi né gajb i referohet bazave té imanit; falja e
namaziti referohet adhurimit té Allahut me ndjenja dhe veprime té vecanta; ndérsa
shpenzimi né pérputhje me kénaqgésiné e Allahut (infak) i referohet solidaritetit, rendit
dhe drejtésisé, pra frymés dhe géllimit té muamelatit - marrédhénieve dhe rregullave qé
kané té béjné me jetén shogérore.

Imani realizohet dhe plotésohet me pohimin dhe pranimin nga ana e arsyes dhe e
ndérgjegjes (tasdik), me shprehjen dhe déshmimin e tij me ané té gjuhés (ikrar), si dhe me
sjelljen dhe veprat qé jané né pérputhje me té (amel). Nése ekziston vetém tasdiku, ndérsa
fjalét dhe veprimet jané né kundérshtim me té dhe nuk jané té géndrueshme, kjo do té
thoté se imani éshté i dobét. Me njé iman té tillé, Islami nuk mund té jetohet dhe té
pérfagésohet né kuptimin e tij té vérteté, e as nuk mund té arrihet lumturia qé Islami ua
premton njerézve. Nése, nga ana tjetér, ekzistojné fjalét dhe sjelljet e pérshtatshme, por
mungon pohimi i zemrés, atéheré kemi té béjmé ose me njé pérshtatje té jashtme, té
pavetédijshme e té rastésishme, ose me dyfytyrési (munafikllék) apo me fshehje té
gjendjes sé vérteté (takijje). Edhe pse né hadithet autentike éshté béré e ditur se né Ahiret
edhe njé grimcé imani do t'i sjellé dobi njeriut dhe, né fund, do ta nxjerré até nga

Xhehenemi e do ta fusé né Xhenet (Buhariu, “Iman”, 15; Muslimi, “Iman”, 320,
325), lumturia e késaj bote dhe e Ahiretit qé e premton feja mund té realizohet vetém kur
té tria elementet: tasdiku, ikrari dhe vepra e géndrueshme e né pérputhje me to, gjenden
sé bashku.

Gajb quhet “ajo qé nuk shihet me sy; geniet, marrédhéniet dhe dukurité qé nuk mund té
njihen me ané té arsyes, shqisave dhe mjeteve té tjera njerézore té njohjes.” Allahu xh.sh.,
shpallja (vahji), kaderi, krijimi, shpirti, koha e Kijametit, ato qé do té ndodhin né varr,
ringjallja, tubimi, Sirati, peshorja, Xheneti, Xhehenemi e té tjera, té gjitha béjné pjesé
né botén e gajbit.

Ekzistojné dy burime nga té cilat mund té merret njohuri rreth kétyre céshtjeve: vahji dhe
ilhami (frymézimi). Arsyeja mund té sjellé shpjegime vetém duke medituar mbi njohurité
e marra nga kéto dy burime.

IThami, i cili ka forma ose emértime té ndryshme, si keshf (zbulim shpirtéror), hapja e syrit
té zemrés dhe njoftimi nga Allahu (tahdith), konsiderohet i vlefshém vetém nése éshté
arritur si rezultat i njé besimi té palékundur né Islam dhe i jetésimit me sinqeritet (ihlas)
té parimeve té tij. Megjithaté, ilhami nuk €shté njé burim objektiv njohurie, i vlefshém pér
té gjithé dhe mbi té cilin mund té ndértohen gjykime té pérgjithshme. Ai ka té béjé vetém
me personin té cilit i éshté dhéné dhe éshté detyrues vetém pér té€, me kusht qé té mos jeté
né kundérshtim me argumentet e pérgjithshme dhe té sigurta, pra me vahjin.

Pérdorimi i shprehjes “e falin namazin si¢ duhet” (jukimune’s-salate), né vend té shprehjes
sé thjeshté “falin namaz” (jusal-lune), synon té tregojé se namazit duhet t'i kushtohet
réndési dhe se ai duhet té kryhet vazhdimisht dhe duke i respektuar kushtet e tij. Namazi
éshté shtylla e fesé, thelbi dhe pérmbledhja e ibadeteve. I Dérguari i Allahut, Muhammedi
s.a.v.s.,, ka béré té ditur se lumturiné e gjente né namaz dhe se népérmjet tij e fitonte
gézimin e jetés (Nesaiu, “Nisa”, 1; pér namazin shih gjithashtu: el-Bekara, 2:238-239; el-
Maide, 5:6).

Cilésimi “ata qé harxhojné nga ajo qé Ne u kemi dhéné” hedh drité mbi dy céshtje té
réndésishme:

1. Nuk duhet té harxhohet gjithcka gé Allahu i Lartésuar u ka dhéné njerézve. Duhet té
harxhohet aq sa éshté e nevojshme dhe e pérshtatshme, ndérsa pjesa tjetér duhet té ruhet
dhe té pérdoret pér géllime té mira.

2. Harxhimi duhet té béhet né pérputhje me kénaqgésiné e Allahut. Kétu pérfshihen
harxhimet gé njeriu i bén pér vetveten, familjen, té aférmit dhe njerézit e tjeré né nevojé,
si dhe investimet né vakéfe, institucione dhe vepra bamirésie, e té ngjashme.

Mirésité e késaj bote, pasurité néntokésore dhe ato mbitokésore, pér nga pronésia e
vérteté, i pérkasin Krijuesit. Kur njerézit i zotérojné ato népérmjet rrugéve té ligjishme, kjo
pronési éshté figurative dhe e kufizuar. Ato mund té harxhohen vetém né masén gé e lejon
Pronari i vérteté, né vendet qé Ai i ka pércaktuar dhe né ményrat qé Ai i ka treguar. Kur
qofté edhe njé grimcé prej tyre harxhohet pa vend, pa dobi dhe pa nevojé, atéheré cenohet
prona e Allahut dhe shkelen té drejtat e njerézve qé jetojné sot, si dhe té atyre qé Ai do t'i
krijojé né té ardhmen. Pasojat e kétyre shkeljeve né kété boté jané krizat shogérore dhe

ekonomike, shkatérrimi i natyrés dhe kthimi i mjedisit né njé vend ku béhet e pamundur
té jetohet; ndérsa né Ahiret jané dénimet qé do t'i japé Gjykatési absolutisht i drejté.

Pérkthimi

Ata besojné né até qé té éshté shpallur ty dhe né até qé éshté shpallur para teje,
ndérsa né Ahiret besojné me bindje té ploté.

Tefsiri

Megenése Allahu xh.sh. éshté Njé dhe feja éshté ajo qé Allahu xh.sh. e ka dérguar si njé
lidhje ndérmjet Tij dhe robérve té Tij, si udhézim pér ta dhe si njé sistem jetese, éshté e
pashmangshme qgé ata g€ e njohin Allahun xh.sh. népérmjet njé pejgamberi té vérteté dhe
besojné né Té, té besojné edhe né pejgamberét e tjeré dhe né feté e vérteta. Vetém me njé
besim té tillé arrihet tevhidi: Allahu éshté Njé dhe té gjithé njerézit jané robér té té vetmit
Allah, i Cili nuk ka té barabarté dhe as ortak; té gjithé pejgamberét jané té dérguarit e té
njéjtit Allah; té gjitha feté e vérteta kané ardhur prej té njéjtit Allah dhe i kané sjellé té
njéjtat parime themelore.

Me zhvillimin e kulturés dhe té qytetérimit dhe me ndryshimin e njerézve né kété drejtim,
Allahu i Lartésuar ka dérguar pejgamberé dhe shpallje té reja, duke e guar késhtu fené
pérfundimtare drejt plotésimit dhe duke i pértériré ato pjesé g€, me kalimin e kohés, e
kishin pérmbushur funksionin e tyre, pra dispozitat praktike dhe mésimet gé synonin t'u
pérgjigjeshin nevojave té umeteve té méparshme.

Emri i fesé sé vérteté éshté Islam. Té gjitha feté giellore, duke ardhur njéra pas tjetrés, e
kané plotésuar ndértesén e Islamit.

Eshté béré e ditur se pas pejgamberit té fundit, Muhammedit s.a.v.s., nuk do té vijé mé
ndonjé pejgamber dhe as ndonjé fe e re. Arsyeja njerézore, e cila do té veprojé nén dritén
e Librit té fundit, éshté béré e afté pér t'iu pérgjigjur nevojave té reja.

Muslimanét e shikojné dhe e vlerésojné historiné dhe botén me kété iman, mendim dhe
ndjenjé. Nuk ekziston ndonjé besim apo mendim tjetér qé do té mund t'i bashkonte
njerézit nén flamurin e dashurisé, méshirés dhe véllazérisé sé njé Allahu té vetém dhe té
njé feje té vetme.

Né té gjitha feté e vérteta ekziston parimi i besimit té palékundur dhe pa asnjé dyshim
né Ahiret. Pa besimin né Ahiret, as feja nuk mund té jeté e ploté dhe as nuk mund té
ndértohet njé rend i shéndoshé né kété boté. Kjo boté éshté kalimtare, ndérsa Ahireti

éshté i pérjetshém. Ata qé né kété boté kané kérkuar lumturi té pandérpreré dhe
pavdekési kané pésuar humbje dhe, njékohésisht, e kané humbur edhe lumturiné e vérteté
dhe pérjetésiné. Urtésia qé té gjitha feté kémbéngulin né besimin né Ahiret géndron
pikérisht né parandalimin e késaj humbjeje dhe kétij déshtimi.

Ajeti 5
Gol 05N 24 U 245 e 10 e 3
Pérkthimi

Vetém ata jané né rrugén e drejté té treguar nga Zoti i tyre dhe vetém ata jané té
shpétuarit.

Tefsiri

Eshté njé pérfundim i natyrshém dhe logjik qé muttakité - pra ata qé e kané marré pér
udhérréfyes Kur’anin Fisnik, pér té cilin nuk ka dyshim se ka ardhur prej Allahut té
Lartésuar népérmjet vahjit dhe se éshté udhézues pér né rrugén e drejté pér njerézit e
takvasé; ata qé e kané pérvetésuar dhe e jetojné rrugén e imanit, ibadetit dhe moralit té
shpjeguar né ajete dhe hadithe - té jené né rrugén e drejté. Fjalia “Vetém ata jané né
rrugén e drejté qé vjen prej Zotit té tyre” e shpreh dhe e pérforcon kété pérfundim té
natyrshém dhe logjik.

Cdo rrugé ka njé fund, njé cak dhe njé destinacion ku té ¢on. Ky éshté vendi ku déshirojné
té arrijné ata qé e ndjekin até rrugé; né té vérteté, ata e kané zgjedhur pikérisht pér té
arritur atje. Né kété boté dihet se ku té ¢on secila rrugé; mund té pyeten ata gé e njohin, té
merret informacion dhe, duke e ndjekur até rrugég, té arrihet né destinacionin e déshiruar.

Mirépo, vetém burimet njerézore té dijes nuk jané té mjaftueshme kur béhet fjalé pér té
ditur se cfaré pasojash do té sjellin sjelljet dhe veprat tona si individé dhe si shoqéri, se ku
do té na ¢ojné ato dhe cfaré do té na béjné té fitojmé apo té humbasim si né botén kalimtare
ashtu edhe né até té pérjetshme. Pikérisht pér kété arsye, rrugét e zgjedhura shpesh jané
shndérruar né rrugé pa krye; rezultatet qé jané menduar dhe shpresuar si té mira nuk
jané arritur; ndérsa mé pas éshté kuptuar se edhe ato qé jané arritur nuk kané gené té
mira. Si pasojé, individét dhe shoqérité jané béré té palumtura, ndérsa véshtirésité, krizat
dhe dukurité negative e kané pasuar njéra-tjetrén.

Rruga e drejté gé njeriu duhet ta ndjeké né marrédhénien e tij me Allahun, gjithésiné dhe
njerézit e tjeré, né shumicén e rasteve kur éshté pérjashtuar udhézimi i fes€, nuk éshté
gjetur dhe nuk do té gjendet. Ajeti qé bén té ditur se vetém njerézit e takvasé jané né kété
rrugé, e shpreh pikérisht kété té vérteté.



Nése rruga éshté zgjedhur drejt dhe njerézit ecin né té sipas ményrés sé duhur, ata do té
arrijné né cak; pér kété nuk ka vend pér dyshim.

Nése jeta e késaj bote mendohet si njé udhétim, synimi i udhétarit éshté lumturia: té
shpétojé prej asaj qé i frikésohet dhe ta arrijé até qé e shpreson. Pikérisht ky éshté
shpétimi; kjo quhet fitore dhe felah. Islami, pesé heré né dité, népérmjet ezanit dhe
thirrjes “Ejani né shpétim! (Hajje ale’l-felah!)”, i fton njerézit drejt shpétimit dhe lumturisé
sé té dy botéve. Ndérsa lajmin e miré se ata qé e marrin Kur’anin Fisnik pér udhérréfyes
do ta arrijné kété shpétim, ajeti qé po e komentojmé - ashtu si shumeé ajete té tjera té
ngjashme - e shpreh né ményrén meé té fugishme: “Vetém ata jané té shpétuarit.”

Pérvec réndésisé sé madhe gé e kané nga piképamja e dispozitave dhe e kuptimeve, pér
pesé ajetet e para té sures el-Bekara né hadithe éshté béré e ditur se ato kané edhe vecori
shpirtérore dhe cilési shéruese (p.sh. shih: Darimiu, “Fedailu’l-Kur’an”, 13-15).

